
MØTEBOKA FRÅ MØTE 21.11.2006

Saksnr :
Utval:
Møtedato.

0131/06
Formannskapet
14.12.2006

Rådmannen si tilråding:

Møteboka frå møte i formannskapet 21.11.2006 vert godkjent slik ho ligg føre.  
Saksdok :

Møteboka frå møte i formannskapet 21.11.2006.  
Bakgrunn:

Møteboka frå møte i formannskapet 21.11.2006 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/01444



POLITISK KVARTER

Saksnr :
Utval:
Møtedato.

0132/06
Formannskapet
14.12.2006

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/01434



REFERAT OG MELDINGAR

Saksnr :
Utval:
Møtedato.

0133/06
Formannskapet
14.12.2006

Rådmannen si tilråding:

Vert lagt ved møteboka.  
Saksdok :

1.     Telenor, brev av 06.11.2006, om eigedomsskatt av Telenor Telecom Solutions AS 

        infrastruktur for år 2006.  
2.     Hordaland fylkeskommune, brev av 15.11.2006, m selskapsvognløyve.

3.     HSD Sjø AS, brev av 20.11.2006 til Austevoll bruselskap AS, om bompengar for 

        oktober 2006.

4.     Fylkesmannen i Hordaland, brev av 24.11.2006, om skatt på eige og inntekt for 

        Hordalands-kommunane pr. 31.10.2006.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
06/01475



MELDING OM SKATTEINNGONGEN FOR NOVEMBER 2006

Saksnr :
Utval:
Møtedato.

0134/06
Formannskapet
14.12.2006

Rådmannen si tilråding:

Vert lagt ved møteboka.  
Saksdok :

Melding om skatteinngongen.  
Bakgrunn:

Det vert med dette meldt frå om at det for november 2006 vert fordelt kr. 14.788.971,- i skatt til Austevoll kommune, mot kr. 15.007.788,- i november 2005.  Det er ein reduksjon på 

kr. 218.817,-, eller 1,5 %.

Så langt i år er det fordelt kr. 93.349.983,- i skatt til kommunen.  Tilsvarande for 2005 var 

kr. 83.456.553,-.  Auken er på kr. 9.893.430,-, eller 11,9 %.  

I budsjettet for 2006 er det rekna med skatteinntekter på kr. 89.800.000,-.  Det svarer til ein auke på kr. 3.729.228,-, eller 4,3 % i forhold til skatteinntektene for 2005.

Vurdering:

Skatteinntekter 2006 samanlikna med tidlegare år (1.000 kroner)
	Månad/år
	    2002
	     2003
	    2004
	     2005
	     2006

	1.   kvartal
	   26.393                                                                                  
	   28.142
	   25.787
	   29.558
	   32.952

	2.   kvartal
	   15.076
	   13.637
	   14.787
	   13.850
	   17.522

	3.   kvartal
	   22.203
	   24.088
	   22.636
	   24.055  
	   26.480

	Oktober
	        872
	     1.874
	     3.522
	        985
	     1.607

	November
	   15.249
	   10.051
	   13.612
	   15.008
	   14.789

	Sum pr. november
	   79.893
	   77.792
	   80.344
	   83.457
	   93.350

	%-endring frå førre år
	   +   8,3    
	   -   2,6
	   +   3,3
	   +   3,9
	   + 11,9


  
November månad i år viser ein liten tilbakegong frå november 2005.  Det har samanheng med ei marginfordeling som kom til minus med nesten 1,6 mill. kroner.   Dei budsjetterte skatteinntektene for 2006 er dermed ”overskreden” med over 3,5 mill. kroner.   For å nå den prognosen som var lagt inn i budsjettkontrollen etter 1. halvår 2006 trengst det 3.250.000 kroner i skatt for desember.  Desember 2005 gav om lag 2,6 mill. kroner i skatteinntekter.

SAKSFRAMLEGG.

Sakshandsamar: 
Steinar Hole
Arkiv: 610  

Arkivsaksnr.:
05/00142



PROSJEKTET MARSTEINEN FYR - LØYVING AV MIDLAR

Saksnr :
Utval:
Møtedato.

0103/06
Formannskapet
03.10.2006

0090/06
Kommunestyret
12.10.2006

0135/06
Formannskapet
14.12.2006

Rådmannen si tilråding:

Austevoll formannskap løyver netto kr. 38.695,20 til dekking av ymse utgifter i samband med prosjektet Marsteinen Fyr.

Austevoll formannskap løyver til Austevoll Næringsråd kr. 200.000,- som konsulenthonorar for å driva prosjektet Marsteinen Fyr på vegne av Austevoll kommune.  Summen  vert utbetalt med kr. 100.000,- i 2006 og kr. 100.000,- i 2007.  
Handsaming/vedtak i Kommunestyret den 12.10.2006 sak 0090/06

Handsaming:

Framlegg frå ordføraren:

”Marsteinen Fyr tilskot frå fylket og DN vert ført opp med:

 Marknadsføring:       Kr. 200.000,-

 Reiseutlegg:              ”      20.000,-

 Konsulenttenester:    ”    200.000,-

 Administrasjon:        ”    200.000,-

 Utbetringar/Ny kai:   ”    815.000,-”

Framlegget vart samrøystes vedteke.

Vedtak:

  

  Austevoll kommunestyre viser til at Austevoll kommune har fått tilsagn om tilskot til Marsteinen fyr frå Direktoratet for naturforvaltning og Hordaland fylkeskommune.

Austevoll kommunestyre vedtek at inntil det er oppretta ei stifting og valt styringsgruppe får formannskapet fullmakt til å disponera tilskotet.  Det vert oppretta eit eige prosjekt for Marsteinen Fyr.

Det vert i det høve føreteke følgjande endringar i budsjettet for 2006:

Ny konto 11402.1120.3651 ”Marsteinen Fyr – marknadsføring”   vert ført opp med 

                                               kr. 200.000,-.

Ny konto 11600.1120.3651 ”Marsteinen Fyr - reiseutlegg” vert ført opp med                                                

                                               kr.  20.000,-.

Ny konto 12302.1120.3651 ”Marsteinen Fyr – utbetringar/ny kai” vert ført opp med                                                

                                               kr.  815.000,-.

Ny konto 12700.1120.3651 ”Marsteinen Fyr – konsulenttenester” vert ført opp med 

kr. 200.000,-.

Ny konto 12701.1120.3651 ”Marsteinen Fyr – administrasjon” vert ført opp med 

kr. 200.000,-

Ny konto 17301.1120.3651 ”Marsteinen Fyr” – fylkestilskot” vert ført opp med 

                                               kr. 1.435.000,-.

Dei midlane som ikkje vert nytta i 2006 vert gjort overførbare til 2007.

Saksdok :

Vedtak i kommunestyresak 090/06.  
Påkomne utgifter.

Bakgrunn:

Med bakgrunn i at det er ytt tilskot til prosjektet Marsteinen Fyr gjorde kommunestyret i møte   12.10.2006, sak 090/06, vedtak om å løyve inntil kr. 1.435.000,-, som skulle disponerast av Austevoll formannskap, til ymse tiltak inntil det er oppretta ei stifting og valt styringsgruppe.
Det vart og gjort vedtak om at dei midlane som ikkje vert nytta i 2006 vert gjort overførbare til 2007.

Tilsagnsbreva frå Hordaland fylkeskommune og Direktoratet for naturforvaltning vart lagt ved kommunesak 090/06.

Så langt er det påkomen følgjande kostnader for prosjektet Marsteinen Fyr:

Takarbeid AS



kr.     9.000,00.

IT Pays



”        1.275,00.

RISS landskap AS


”      25.000,00.

Spar Austevollshella


”           268,00.

Joker Bakkasund


”        1.113,00.

Sotra Marine produkter

”        2.500,00.

Plan Consult



”        9.000,00.

Bekkjarvik gjestgiveri

”           940,00.

Diverse utlegg



”        3.499,20.

Sum utlegg



kr.   52.595,20.

Inntekter ved arrangement

”      13.900,00.

Netto utlegg



kr.   38.695,20.

Vurdering:

  
I samsvar med søknad om fylkeskommunale tilskot og tilsegn om tilskot er Renate Klepsvik Sæle i Austevoll næringråd engasjert som prosjektleiar.   Det er meininga næringsrådet skal ha kr. 200.000,- for dette arbeidet, jfr. budsjettvedtaket i kommunestyret.  Rådmannen vil tilrå at dette vert utbetalt med kr. 100.000,- i 2006 og kr. 100.000,- i 2007.  Austevoll kommune har tidlegare år støtta næringsrådet gjennom midlar til utarbeiding og oppfølging av næringsplanen for Austevoll.

SAKSFRAMLEGG.

Sakshandsamar: 
Astrid Norunn Fagerbakke
Arkiv: U43  

Arkivsaksnr.:
05/00429



NYE VESTSTAR AS – JUSTERING OG UTVIDING AV ANLEGG VED KJEHOLMEN.

Saksnr :
Utval:
Møtedato.

0136/06
Formannskapet
14.12.2006

Rådmannen si tilråding:

Austevoll kommune har vurdert søknad frå Veststar AS om justering og utviding av anlegget med to bur på lokalitet Kjeholmen i Austevoll kommune.

Austevoll kommune kan ikkje sjå at den omsøkte utvidinga vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.

Anlegget er lokalisert til eit akvakulturområde i sjø i samsvar med kommuneplanen.  
Saksdok :

Brev av 13.10.2006 frå Fiskeridirektoratet Region Vest.

  
Bakgrunn:

Frå Fiskeridirektoratet Region Vest har Austevoll kommune   fått tilsendt for uttale søknad frå Veststar AS om justering og utviding av anlegget med 2 bur på lokalitet Kjeholmen i Austevoll kommune.  2 bur (25 x 25m) som samla vil auka lengda på anlegget med ca. 52 m.

Det vert elles vist til vedlagte søknad med vedlegg.

Vurdering:

Kommunen skal gje uttale etter § 5 nr. 3 i lov om oppdrett av fisk og skalldyr, der det m.a. står følgjande:

Tillatelse skal ikke gis dersom anlegget


(3) har en klart uheldig plassering i forhold til omkringliggende miljø eller


lovleg ferdsel eller annen utnytting av området.

Søknaden har lagt til offentleg gjennomsyn på kommunehuset i 4 veker.  Utlegginga har vore kunngjort av søkjar på vanleg måte.

Det er ikkje komen inn merknader i samband med utlegginga.  

Fråsegn frå miljøansvarleg i kommunen:

”Dette er ei utviding av eksisterande lokalitet som er i samsvar med kommuneplanen. 

 Miljøansvarleg har ingen merknader til søknaden.  ”

Ellers ingen merknader så langt det gjeld kultur/friluftsliv.

Det omsøkte anlegget er lokalisert til akvakulturområde i sjø i samsvar med kommuneplanen.    
Til slutt vil rådmannen gjera merksam på at ei positiv tilråding frå Austevoll kommune si side ikkje fritek søkjar frå å søkja om løyve eller godkjenning etter anna lovverk, t.d. eventuelt byggjeløyve etter plan- og bygningslov.

SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
06/00381



KLAGE PÅ TAKSTGRUNNLAG FOR EIGDOMSSKATT GNR 58 BNR. 81 OG 120

Saksnr :
Utval:
Møtedato.

0068/06
Formannskapet
21.06.2006

0137/06
Formannskapet
14.12.2006

Rådmannen si tilråding:

Austevoll formannskap, som kommunen   sitt overtakstutval for eigedomsskatt, har vurdert klage frå Scandinavian Electric Systems, 5394 Kolbeinsvik, om endra takstgrunnlag for eigedomsskatt for gnr. 58 bnr. 81 og 120, og finn etter ei samla vurdering å halda på den taksten som opphaveleg vart lagt til grunn for utskriving av eigedomsskatt.  

Klagen vert såleis ikkje teken til følgjer og takstgrunnlaget på kr. 9.550.000,- vert fasthelden.

Handsaming/vedtak i Formannskapet den 21.06.2006 sak 0068/06

Handsaming:

  
Vedtak:

  Austevoll formannskap, har som kommunen sitt overtakstutval for eigedomsskatt, vurdert klage frå Scandinavian Electric Austevoll AS, om endra takstgrunnlag for gnr. 58 bnr. 81 og 120, og finn etter ei samla vurdering at den taksten som er lagt til grunn for utskriving av eigedomsskatt står i eit rimeleg forhold til verdien på eigedomane.  Klagen vert såleis ikkje teken til følgje og takstgrunnlaget på kr.  9.550.000,- vert fasthelden.  
Saksdok :

1.   Vedtak i formannskapssak 068/06.

2.   Brev av 27.10.2006 m/vedlegg frå Scandinavian   Electric Systems AS.

Bakgrunn:

Austevoll formannskap hadde i møte 21.06.2006, under sak 068/06, føre frå Scandinavian Electric Systems, 5394 Kolbeinsvik, klage på takstgrunnlaget for eigedomsskatt for gnr. 58 bnr. 81 og 120.

Formannskapet, som kommunen sitt overtakstutval, vedtok å halda fast på det opphavelege takstgrunnlaget på kr. 9.550.000,-, og avslo klagen.

Klagar legg fram nytt brev av 27.10.2006, med ny klage på vedtaket i formannskapet.  Klagar hevdar framleis at grunnlaget for eigedomsskatten er for høgt.  Dei har gjennomført eigen takst som viser ein samla takst på dei to eigedomane på til saman kr. 7.400.000,-.

Kopi av brevet og taksten følgjer som vedlegg.

Vurdering:

Austevoll kommunestyre vedtok i sak 120/00 i medhald av lov nr. 29 om eigedomsskatt frå 6. juni 1975 §§ 2 og 3 at det skulle skrivast ut eigedomsskatt på ”verk og bruk” frå og med 2002.  Taksering av aktuelle eigedomar vart føreteke våren og sommaren 2001.  Med dette som grunnlag vedtok skattetakstutvalet hausten 2001 takstgrunnlaget for dei aktuelle eigedomane.  Dette vart lagt til grunn for utskriving av eigedomsskatten.  Takseringa vart gjennomført av eit innleigd firma Vestlandske Takstkontor.

Takstgrunnlaget for gnr. 58 bnr. 81 vart fastsett til kr. 4.350.00,- og gnr. 58 bnr. 120 til 

kr. 5.200.000,-.  

Ved fastsetjing av taksten vart dåverande eigar tilskreven om det fastsette takstgrunnlaget med opplysning om klagefrist.  Det vart ikkje klaga på taksten.  Klagefristen er såleis gått ut.  Det er likevel rimeleg at klagen for noverande eigar vert teken opp til vurdering når klager søkjer om det.  

Ein takst inneheld alltid ein god del skjøn.  Det gjeld den taksten som klagar legg fram.  Det gjeld truleg og den taksten som i si tid vart gjennomført av kommunen sitt skattetakstutval etter tilråding frå kommunen sitt konsulentfirma.  Det er dermed ikkje sagt at den eine taksten er meir rett enn den andre.  Ein av takstane bør nyttast, dersom ikkje kommunen  skal gjennomføra endå ein ny takst.    Dette er eit skjønsspørsmål som overtakstnemnda til slutt må ta stode til.

Det kan nemnast at kommunen ved nokre høve har redusert takstgrunnlaget på grunn av redusert drift på eigedomen.  Dette grunnlaget ligg truleg ikkje føre i denne saka.  Kommunen har og ved nokre høve fjerna eigedomsskatten, då verksemder er lagt ned, og eigedomen nytta til tiltak som ikkje kjem inn under omgrepet ”verk og bruk”.

Det må og nemnast at ein reduksjon i takstgrunnlaget vil føre med seg inntektstap for kommunen.   Det skal likevel ikkje leggjast avgjerande vekt på dette momentet.  Det viktigaste er å finna fram til kva som er rett skattetakst.

SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
04/00683



KLAGE PÅ TAKSTGRUNNLAGET FOR EIGEDOMSSKATT

Saksnr :
Utval:
Møtedato.

0065/04
Formannskapet
04.05.2004

0138/06
Formannskapet
14.12.2006

Rådmannen si tilråding:

Austevoll formannskap vedtek med tilvising til  § 4 i lov om eigedomsskatt at grunnlag for utskriving av eigedomsskatt for 2006 ikkje ligg føre og sletter skatten.  
Austevoll formannskap set som føresetnad at eigaren melder frå til kommune, dersom drifta på eigedomen vert teken opp att.

Handsaming/vedtak i Formannskapet den 04.05.2004 sak 0065/04

Handsaming:

  
Vedtak:

  Austevoll formannskap har, som kommunen sitt overtakstutval for eigedomsskatt  , vurdert klagen frå Nils Ove Sæle, over takstgrunnlaget for eigedomsskatt for gnr. 27 bnr. 9, og finn etter ei samla vurdering at den taksten som er lagt til grunn for utskriving av eigedomsskatt står i eit rimeleg forhold til verdien på bygningane.  Klagen vert såleis ikkje teken til følgje og takstgrunnlaget på kr. 2.642.000,- vert fasthelden.

Saksdok :

1.   Vedtak i formannskapssak 065/04.

2.   Brev av 23.02.2006 frå Nils Ove Sæle.

3.   Brev av 06.04.2004 frå Nils Ove Sæle.

4.   Brev av 08.03.2006 til Nils Ove Sæle.

5.   Brev av 25.10.2006 frå Nils Ove Sæle.  
Bakgrunn:

Nils Ove Sæle klager i vedlagte brev av 23.02.2006 over takstgrunnlaget for eigedomsskatt for gnr. 27 bnr. 9 i Austevoll.  Takstgrunnlaget er på kr. 2.642.000,-.  Eigedomen ligg på Storekalsøy og er den Austevoll Flatfisk tidlegare nytta til klekkeri.

Kommunen bad i brev av 08.03.2006 om fleire opplysningar i saka.  Desse ligg føre i vedlagte brev av 25.10.2006 frå Nils Ove Sæle.

Takstgrunnlaget vart i formannskapssak 002/03 redusert med 250.000,- til kr. 2.642.000,-på grunn av ein plasthall som ikkje høyrde til eigedomen.

Nils Ove Sæle klage på takstgrunnlaget i 2004.  Formannskapet gjorde då vedtak om at takstgrunnlaget på kr. 2.642.000,- vart fasthelden utfrå dei opplysningar som då låg føre.  Kopi av klagen frå den gong ligg og ved til orientering.    

Vurdering:

  
Etter lov om eigedomsskatt kan det klagast på taksten.  Dette vart ikkje gjort då melding om resultatet av taksering vart sendt ut i januar 2002.  I ettertid har eigedomen skifte eigar og drifta er av ein annan karakter enn då, om det som er på eigedomen i dag kan kallast drift for å koma inn under reglane om eigedomsskatt for ”verk og bruk”.  Med ”verk og bruk” vert rekna produksjonsverksemder.

Av kommentaren til § 4 i lov om eigedomsskatt går det og fram at det skal vera drift for at det skal vera heimel til å skriva ut eigedomsskatt, noko det for tida ikkje er på eigedomen.  Utgongspunktet etter § 4 for utskriving av eigedomdskatt var tilhøva 1. januar i skatteåret.   Det er ting som tyder på at det 1. januar 2006 ikkje var nemnande drift i lokala.

Utfrå dette vil rådmannen tilrå at eigedomsskatten for 2006 vert stroken.  Det påfører kommune eit årleg inntektstap på om lag 18.500 kroner.

SAKSFRAMLEGG.

Sakshandsamar: 
Astrid Norunn Fagerbakke
Arkiv: 033  

Arkivsaksnr.:
05/00640



VAL TIL ELDRERÅDET

Saksnr :
Utval:
Møtedato.

0139/06
Formannskapet
14.12.2006

Rådmannen si tilråding:

Rådmannen legg saka fram utan tilråding.  
Saksdok :

Brev frå Olborg Johannessen, datert 6. november 2006, søknad om fritak som medlem og leiar i Austevoll eldreråd.

Bakgrunn:

Austevoll eldreråd er samansett slik:

Medlemer:

 

Personlege varamedlemer:

Olborg Johannessen, leiar

Bjarne Mehammer

Marta Aud Troland, nestleiar

Aslaug Sivertsen

Halvor Skotnes


Kjellaug Risøy

Leif Veivåg



Knut K. Kalvenes

Lars P. Stenevik


Asbjørg Solberg

Leiar i eldrerådet, Olborg Johannessen, søkjer om fritak som leiar og medlem av eldrerådet grunna flytting til Bergen i løpet av 2007.  

Vurdering:

Rådmannen legg saka fram utan tilråding og bed formannskapet tilrå ovanfor kommunestyret nytt medlem til eldrerådet.  
  
